
	1.
	ՀՀ արդարադատության նախարարության 27.07.2017թ. N01/14/13153
գրություն
	1. Որոշման նախագծի (այսուհետ՝ նախագիծ) հավելվածի 22-րդ կետի համաձայն՝ չի թույլատրվում հիմնական դիտակետերի տեղափոխումն առանց նախնական համաձայնեցման այդ բնագավառում կառավարումն իրականացնող պետական լիազոր մարմնի՝ ՀՀ բնապահպանության նախարարության և ՀՀ առողջապահության ոլորտի պետական լիազոր մարմնի հետ, մինչդեռ նախագծում վերը նշված պահանջը խախտելու համար որևէ դրույթ իրավական հետևանքի վերաբերյալ առկա չէ: Այդ առումով անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 45-րդ հոդվածի 3-րդ մասի դրույթները, որոնց համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն: 
	Ընդունվել է
	Նախագծում կատարվել է համապատասխան փոփոխություն:

	
	
	2. Նախագծի հավելվածի 22-րդ կետում օգտագործվում են «Հայաստանի Հանրապետության բնապահպանության նախարարության» բառերը, իսկ 23-րդ կետում «Հայաստանի Հանրապետության բնապահպանության բնագավառում կառավարումն իրականացնող պետական լիազոր մարմնի» բառերը: Այդ առումով գտնում ենք, որ նախագծում անհրաժեշտ է ապահովել միասնական տերմինաբանություն՝ 22-րդ և 23-րդ կետերում օգտագործելով ոչ թե «Հայաստանի Հանրապետության առողջապահական ոլորտի պետական լիազոր մարմին» և «Հայաստանի Հանրապետության բնապահպանության բնագավառում կառավարումն իրականացնող պետական լիազոր մարմին» բառերը, այլ համապատասխանաբար «Հայաստանի Հանրապետության առողջապահության նախարարություն» և «Հայաստանի Հանրապետության բնապահպանության նախարարություն» բառերը՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները: 
	Ընդունվել է
	Նախագծում կատարվել է համապատասխան փոփոխություն:

	
	
	3. Նախագծի 8-րդ, 9-րդ և 15-րդ կետերում անհրաժեշտ է նշել ՀՀ կառավարության համապատասխան որոշումների կրճատ անվանումները՝ նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի պահանջները:
	Ընդունվել է
	Նախագծում կատարվել են համապատասխան փոփոխություններ:

	2.
	ՀՀ առողջապահության նախարարության 06.05.2017թ. 

ԼԱ/5646
գրություն 
	1.Նախագծի հավելվածի 7-րդ կետը առաջարկում եմ խմբագրել, մասնավորապես «կանոնակարգեն բառը, քանի որ «կանոնակարգեն վնասակար նյութերի մթնոլորտ արտանետումները արտահայտությունը հասկանալի չէ:
	Ընդունվել է
	Նախագծում կատարվել է համապատասխան փոփոխություն:

	
	
	2.Նախագծի հավելվածի 11-րդ կետով հղում է կատարվում ՀՀ քաղաքաշինության նախարարի 2001 թվականի հոկտեմբերի 1-ի N 82 հրամանով Հայաստանի Հանրապետությունում գործողության մեջ դրված ՍՆ 245-71 արդյունաբերական կազմակերպությունների նախագծման սանիտարական նորմերի պահանջներին։ Վերոնշված հրամանը ընդունվել է դեռ 2001 թվականին, որը հղում է կատարում դեռ ԽՍՀՄ շրջանում ընդունված շինարարական նորմերին, իսկ «Իրավական ակտերի մասին» ՀՀ օրենքը դեռ չէր ընդունվել, որով կարգավորվում է Հայաստանի Հանրապետության իրավական ակտերի տեսակները և ստորադասությունը, դրանց մշակման, փորձաքննության, ընդունման, հրապարակման, ուժի մեջ մտնելու, գործողության, ընդհանուր կարգը:
Համաձայն 28.10.2006թ. «Նախկին ԽՍՀՄ, ՀԽՍՀ, Հայաստանի Հանրապետության մի շարք օրենքներ և Հայաստանի Հանրապետության գերագույն խորհրդի մի շարք նորմատիվ իրավական ակտեր ուժը կորցրած ճանաչելու մասին» N ՀՕ-199-Ն օրենքի 1-ին հոդվածի՝ «Հայաստանի Հանրապետության տարածքում չեն գործում նախկին ԽՍՀՄ նորմատիվ իրավական ակտերը»։

Համաձայն «Իրավական ակտերի մասին» ՀՀ օրենքի 36-րդ հոդվածի 1-ին մասի՝ «Հայաստանի Հանրապետության իրավական ակտերը շարադրվում են Հայաստանի Հանրապետության պաշտոնական լեզվով` գրական հայերենով», 37-րդ հոդվածի 5-րդ մասի համաձայն՝ «Իրավական ակտով հաստատվող առանձին բաղկացուցիչ մասերը` կանոններ, կանոնադրություններ, կարգեր, հրահանգներ, պարզաբանումներ, պայմաններ, գնացուցակներ, ցուցակներ, ցանկեր, կազմեր, աղյուսակներ, գրաֆիկներ, քարտեզներ, գծապատկերներ և այլն, ձևակերպվում են հավելվածների ձևով, իսկ իրավական ակտի համապատասխան մասերը պետք է հղում պարունակեն այդ հավելվածներին», իսկ 55-րդ հոդվածի 1-ին մասի համաձայն՝ «Գերատեսչական նորմատիվ իրավական ակտերը ենթակա են պարտադիր պաշտոնական հրապարակման»։ Նույն օրենքի 46-րդ հոդվածի 3-րդ մասի համաձայն՝ «Սույն օրենքով սահմանված կարգով չհրապարակված կամ ուժի մեջ չմտած նորմատիվ իրավական ակտերն իրավաբանական ուժ չունեն (իրավական հետևանքներ չեն առաջացնում և իրավահարաբերությունների կարգավորման համար իրավական հիմք չեն)»։

Վկայակոչված իրավանորմերի վերլուծությունից հետևում է, որ գերատեսչական իրավական ակտը պետք է հրապարակվի, միաժամանակ դրանում հղում պարունակող կանոնները պարտադիր պետք է հաստատվեն հավելվածների տեսքով, սակայն ՀՀ քաղաքաշինության նախարարի 2001 թվականի հոկտեմբերի 1-ի N 82 հրամանում, չնայած վերջինիս հրապարակմանը և սահմանված կարգով գրանցմանը, որևէ հավելված սահմանված չէ, ուստի նշված «ՍՆ 245-71 Արդյունաբերական ձեռնարկությունների նախագծման սանիտարական նորմեր» շինարարական նորմը չի կարող համարվել օրենքով սահմանված կարգով հրապարակված, որից ելնելով իրավաբանական ուժ չունի և չի կարող առաջացնել իրավական հետևանքներ, ինչպես նաև իրավահարաբերությունների կարգավորման համար իրավական հիմք չէ։

Միաժամանակ հայտնում եմ, որ համաձայն 1994 թվականի՝ «Մթնոլորտային օդի պահպանության մասին, ՀՕ-121 օրենքի 22-րդ հոդվածի պահանջների՝ սանիտարապաշտպանական գոտիները և դրանց պահպանման ռեժիմը սահմանվում են Հայաստանի Հանրապետության կառավարության կողմից, ինչպես նաև առանձին շենքի, շինությունների նախագծման, իրականացման ու շահագործման, ինչպես նաև դրանց հուսալիության, հակահրդեհային, սանիտարահիգիենիկ և այլ պայմաններ սահմանվում են քաղաքաշինական նորմատիվ-տեխնիկական փաստաթղթերով (ՀՀ 1998 թվականի ՀՕ-217 օրենքի 16-րդ հոդված):
	Չի ընդունվել
	ՀՀ քաղաքաշինության նախարարի 2001 թվականի հոկտեմբերի 1-ի N 82 հրամանում հղում է արվում <<Քաղաքաշինության նորմատիվատեխնիկական փաստաթղթերի մշակման և հաստատման կարգը սահմանելու մասին>> ՀՀ Կառավարության 26.05.1999թ. N 351 որոշմանը:

Նախագծում <<սանիտարապաշտպանական գոտիների և դրանց պահպանման ռեժիմի>> վերաբերյալ դրույթներ չկան:

	
	
	3.Նախագծի հավելվածի 18-րդ կետում նշված «միջին ժամանակահատված  և  աղյուսակ 1-ում նշված «տեսակարար արտանետում արտահայտությունների սահմանումներում սահմանված չեն:
	Ընդունվել է
	Նախագծում կատարվել են համապատասխան փոփոխություններ:

	
	
	4.Նախագծի VII-րդ գլխում հսկման մեթոդ սահմանված չէ, առաջարկում եմ սահմանել, ինչպես նաև նույն գլխի վերնագիրը առաջարկում եմ խմբագրել հետևյալ կերպ «Դիտակետերի տեսակները և բնակավայրերի օդի որակի հսկման մեթոդները:
	Ընդունվել է
	Նախագծում կատարվել են համապատասխան փոփոխություններ:

	
	
	5.Նախագծի հավելվածի 9-րդ կետում` «կանխումը» բառից հետո լրացնել «եթե, տվյալ ժամանակահատվածում, բացառվում է մարդու կյանքին և առողջությանը վտանգ հասցնելու ռիսկը:» արտահայտությունը:
	Ընդունվել է
	Կետը հանվել է, քանի որ բնակավայրերում մթնոլորտային օդում արտանետվող վնասակար նյութերի կոնցենտրացիաների՝ սահմանային թույլատրելի կոնցենտրացիաները գերազանցելու դեպքերը կարգավորվում են ՀՀ կառավարության 27.12.2017թ. <<Մթնոլորտային օդն աղտոտող նյութերի սահմանային թույլատրելի արտանետումների նորմատիվների մշակման ու հաստատման կարգը սահմանելու և Հայաստանի Հանրապետության կառավարության 1999 թվականի մարտի 30-ի N 192 և 2008 թվականի օգոստոսի 21-ի N 953-ն որոշումներն ուժը կորցրած ճանաչելու մասին>> որոշման 2.3 կետի բ) ենթակետով:

	
	
	6.Հայաստանի Հանրապետությունում անցկացվող տեսչական բարեփոխումների շրջանակներում ՀՀ կառավարության 27.06.2017թ.N 444-Ն որոշմամբ ստեղծվել է ՀՀ առողջապահության նախարարության առողջապահական տեսչական մարմինը, որին վերապահված են ՀՀ առողջապահության նախարարության աշխատակազմի առողջապահական պետական տեսչության (առողջապահության նախարարության աշխատակազմի պետական հիգիենիկ և հակահամաճարակային տեսչության իրավահաջորդ) որոշ գործառույթներ, իսկ նշված որոշմամբ 21.08.2017թ. վերջինս լուծարվելու է։ Տեսչական մարմինը ձևավորվում է վերոնշված որոշումն ուժի մեջ մտնելուց հետո քառամսյա ժամկետում (ուժի մեջ է մտել 20.05.2017թ.) և չի    հանդիսանում առողջապահական տեսչության իրավահաջորդ, ուստի առաջարկվում է Նախագծի հավելվածի 24, 25 և 39-րդ կետերում «պետական հիգիենիկ և հակահամաճարակային տեսչության մարմինների» բառերը փոխարինել «առողջապահական ոլորտի պետական լիազոր  մարմնի» բառերով։
	Ընդունվել է
	Նախագծում կատարվել են համապատասխան փոփոխություններ:

	
	
	7.Նախագծի հավելվածի 26-րդ կետը առաջարկում եմ խմբագրել, նշելով, թե ում կողմից են կատարվելու ենթաջահային դիտարկումները:
	Ընդունվել է
	Նախագծում կատարվել են համապատասխան փոփոխություններ:

	
	
	8.Նախագծի հավելվածի XIII-րդ գլխի վերնագիրը անհրաժեշտ է ձևակերպել « և արտադրական հսկողությունը, ինչպես նաև նույն գլխի 51-րդ կետի «պետական վերահսկողություն արտահայտությանը ավելացնել «և արտադրական հսկողությունը արտահայտությունը:
	Չի ընդունվել
	Պետական վերահսկողությունը իրականացվում է <<Բնապահպանական վերահսկողության մասին>> ՀՀ օրենքի համաձայն, որի 4-րդ հոդվածի վերջին պարբերությունը սահմանում է <<արտադրական հսկում>> հասկացությունը (արտադրությամբ զբաղվող կազմակերպությունների կողմից իրենց գործառույթների և գործողությունների իրականացման ընթացքում շրջակա միջավայրի վրա վնասակար ներգործությունը ժամանակին հայտնաբերելու և հետևանքները վերացնելու նպատակով ներքին մոնիթորինգի և տվյալների գրանցման իրականացում):

	
	
	9.Նախագծի հավելվածում հաճախ հանդիպում են հասկացություններ, միավորներ, ցուցանիշներ, որոնք բացատրության կարիք ունեն (օրինակ. զանգվածի միավոր՝ կգ/ժ, ագրեգատային վիճակի ցուցանիշները՝ T, K, A, քիմիական նյութերի թվային նշանները՝ 01,02 և այլն):
	Չի ընդունվել
	Նշված հասկացությունների բացատրությունները տրված են նախագծի հավելվածի 5-րդ կետում:

	
	
	10.Նախագծի հավելվածում նշված է, որ օդի միանվագ նմուշառումը կատարվում է 20-30 րոպե տևողությամբ, սակայն ամեն մի քիմիական նյութ ունի ասպիրացիայի իր թույլատրելի արագությունը և դրա հետ կապված կարող են փոխվել նմուշառման տևողություննները:
	Ընդունվել է
	Նախագծում կատարվել են համապատասխան փոփոխություններ:

	3.
	ՀՀ ԿԱ

քաղաքաշինության պետական

կոմիտեի

10.07.2017թ. N01/14.2/4072
	9-րդ կետում  տալ «ՍԹԱ» -ի  լրիվ անվանումը` փակագծերում ցույց տալով կրճատված անվանումը, հետագա շարադրանքում օգտագործելով կրճատ անվանումը
	Ընդունվել է
	Նախագծում կատարվել են համապատասխան փոփոխություններ:

	
	
	<<բնակելի կառույց>> բառերը փոխարինել «բնակելի շինություն» բառերով
	Ընդունվել է
	Նախագծում կատարվել են համապատասխան փոփոխություններ:

	
	
	տեքստում բանաձևերը համարակալել արաբական թվանշաններով
	Ընդունվել է
	Նախագծում կատարվել են համապատասխան փոփոխություններ:

	4.
	ՀՀ ԿԱ

քաղաքացիական ավիացիայի

գլխավոր վարչության

11.07.2017թ.

N1.1/31/1412
	Դիտողություններ և առաջարկություններ չկան
	
	

	5.
	ՀՀ տրանսպորտի, կապի և տեղեկատվական տեխնոլոգիաների նախարարության

03.07.2017թ.

N01/10.2/11992 գրություն
	Դիտողություններ և առաջարկություններ չկան
	
	

	6.
	ՀՀ ֆինանսների նախարարության 10.07.2017թ.

 N 01/9-3/12420

գրություն
	Դիտողություններ և առաջարկություններ չկան
	
	

	7.
	ՀՀ տնտեսական զարգացման և ներդրումների նախարարության

04.07.2017թ.

N 05/09.1.3/6620

գրություն
	Դիտողություններ և առաջարկություններ չկան
	
	

	8.
	ՀՀ արտակարգ իրավիճակների նախարարության

10.07.2017թ.

N 1/06.2/7325

գրություն
	Դիտողություններ և առաջարկություններ չկան
	
	


